ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 30-Ի ԹԻՎ 333-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1) 
	ՀՀ Տնտեսական զարգացման և ներդրումների նախարարություն 05.04.2019թ.
N01/16.4/2825-19
	«Հայաստանի Հանրապետության կառավարության 2017 թվականի մարտի 30-ի N333-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծի վերաբերյալ հայտնում ենք, որ ՀՀ տնտեսական զարգացման և ներդրումների նախարարությունն նախագծի վերաբերյալ առարկություններ չունի:
Միևնույն ժամանակ առաջարկում ենք դիտարկել հետևյալ փոփոխությունների նպատակահարմարությունը` ԱԱՀ-ի փոխհատուցվող գումարների հանրագումարի առնվազն 95 տոկոսի շեմ նվազեցնել, ինչպես նաև հաշվետու ամսվա համար ներկայացված որևէ հայտում նշված գումարի և նույն հաշվետու ամսվա համար նախկինում ներկայացված հայտերում նշված գումարների հանրագումարներով գերազանցվող շեմը բարձրացնել` 20 մլն դրամից դարձնելով` 40 մլն դրամ:
	Ընդունվել է ի գիտություն
	ԱԱՀ-ի փոխհատուցվող գումարների հանրագումարի առնվազն 95 տոկոսի շեմ նվազեցնելու առաջարկության հետ կապված հարկ է նկատի ունենալ, որ «ՀՀ կառավարության 2017 թվականի մարտի 30-ի N333-Ն որոշման մեջ փոփոխություններ կատարելու մասին» ՀՀ կառավարության 17.01.2019թ. N30-Ն որոշմամբ նշված շեմը արդեն իսկ նվազեցվել և սահմանվել է 90 տոկոս:
Ինչ վերաբերում է հաշվետու ամսվա համար ներկայացված որևէ հայտում նշված գումարի շեմը 20 մլն դրամից 40 մլն դրամ դարձնելու առաջարկին, ապա հայտնում ենք, որ նշված շեմը սահմանված է ՀՀ հարկային օրենսգրքի 348-րդ հոդվածի 10-րդ մասով, հետևաբար շեմի փոփոխությունը սույն նախագծով կարգավորման ենթակա հարց չէ:

	2) 
	ՀՀ Ֆինանսների
նախարարություն 05.04.2019թ.
N01/2-3/4849-2019
	Հաշվի առնելով այն, որ ՀՀ կառավարության 2017 թվականի մարտի 30-ի թիվ 333-Ն որոշման 1-ին կետի 1-ին ենթակետով հաստատված թիվ 1 հավելվածի 1-ին կետի 2-րդ ենթակետով սահմանված՝ ԱԱՀ-ի փոխհատուցվող գումարները ստանալու համար հարկ վճարողի դիմումը հարկային մարմին ստացվելու օրվա դրությամբ լրացած հաշվետու ժամանակաշրջանների համար հարկային հաշվարկները, հաշվետվությունները, հայտարարագրերը հարկային մարմին ներկայացնելու պահանջը փոխկապակցված է նույն կետով սահմանված հարկային պարտավորությունները կատարելու պահանջի հետ, ինչպես նաև այն, որ գործնականում կարող է ստացվել այնպես, որ ԱԱՀ-ի փոխհատուցվող գումարները ստանալու համար տնտեսավարող սուբյեկտները ստիպված են լինելու մինչև հաշվետվությունների ներկայացման վերջնաժամկետը ներկայացնել հարկային հաշվարկները օրինակ՝ որևէ տարվա հունվարի 10-ին ստիպված են լինելու ներկայացնել նախորդ տարվա շահութահարկի հաշվարկը՝ առաջարկում ենք քննարկել հարկային հաշվարկները, հաշվետվությունները, հայտարարագրերը հարկային մարմին ներկայացնելու պահանջը նույնպես հանելու հարցը:
	Ընդունվել է մասնակի
	Նախագծով առաջարկվել է թողնել միայն ԱԱՀ-ի և ակցիզային հարկի միասնական հաշվարկը ներկայացնելու պահանջը՝ հաշվի առնելով, որ ԱԱՀ-ի գումարի փոխհատուցման պահին ավարտված հաշվետու ժամանակաշրջանների համար ԱԱՀ-ի և ակցիզային հարկի գծով հարկային պարտավորությունները պետք է արդեն իսկ հաշվառված լինեն հարկային մարմնում, որպեսզի փոխհատուցվող գումարները ուղղվեն դրանց մարմանը: Իսկ հարկային պարտավորությունների հաշվառումը հնարավոր է միայն հարկային հաշվարկի ներկայացման արդյունքում: Ավարտված հաշվետու ժամանակաշրջանների համար ԱԱՀ-ի և ակցիզային հարկի միասնական հարկային հաշվարկ ներկայացված չլինելու դեպքում գումարների փոխհատուցումը ռիսկային է այն առումով, որ այդ հաշվետու ժամանակաշրջանների համար «հնարավոր հարկային պարտավորությունների» առկայության դեպքում գումարները կփոխհատուցվեն, իսկ հարկային պարտավորությունները կմնան չկատարված:

	3) 
	ՀՀ արդարադատության
նախարարություն
03.05.2019թ.
N 01/9540-19
	«Հայաստանի Հանրապետության կառավարության 2017 թվականի մարտի 30-ի N 333-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:
	Ընդունվել է ի գիտություն

